Ahli Kawasan Seberang Jaya (Y.B. Datuk Arif Shah Bin Haji Omar Shah) Bertanya Kepada Y.A.B Ketua Menteri:

28.
Berapa banyakkah projek besar yang telah berjaya dimajukan oleh Kerajaan Negeri pada tahun 2009 termasuk melalui agensinya seperti Perbadanan Pembangunan Pulau Pinang (PDC),  Perbadanan Bekalan Air Pulau Pinang (PBA),  Majlis Perbandaran Pulau Pinang (MPPP),  Majlis Perbandaran Seberang Perai (MPSP), Majlis Agama Islam Pulau Pinang(MAIPP),  investPenang dan lain-lain dan sila senaraikan nama dan nilai serta lokasi projek tersebut.

Y.A.B. Ketua Menteri:
28.
Sepanjang tahun 2009 Kerajaan Negeri telah membangunkan sejumlah sebelas (11) projek pembangunan di seluruh Negeri Pulau Pinang dan ia melibatkan beberapa jabatan dan agensi Kerajaan Negeri.  Beberapa projek berskala besar turut telah dibangunkan dan maklumat lengkap projek adalah seperti berikut:-



PELAKSANAAN PROJEK YANG MELIBATKAN KOS DARI
RM 1 JUTA HINGGA RM5 JUTA

	BIL
	JABATAN/AGENSI
	NAMA PROJEK / LOKASI
	KOS PROJEK (RM)



	1.
	Majlis Perbandaran Pulau Pinang (MPPP)
	Peningkatan Kemudahan Pelancongan di Taman Metropolitan Relau,  Daerah Timur Laut,  Pulau Pinang. 

Pakej 5A : Cadangan Menaiktaraf Kerja-kerja Infrastruktur di Zon Bayan Lepas dan Teknoplex,  Mukim 12,  Daerah Barat Daya,  Pulau Pinang.

Pembangunan Pelancongan Taman Perbandaran,  Pulau Pinang.


	3,090,000.00

1,290,000.00

2,021,119.10

	2.
	Jabatan Kerja Raya (JKR)
	Menyiapkan Kerja-Kerja Tertinggal Mahkamah Rendah Syariah Daerah Barat Daya,  Pulau Pinang.

Pembinaan Bangunan di Sekolah Rendah Agama Rakyat Tarbiyah Islamiah,  Permatang Tok Mahat,  Seberang Perai Selatan.


	4,789,247.74

1,025,000.00

	3.
	Jabatan Pengairan dan Saliran 

(JPS)
	Pembinaan Sebuah Pintu Air Berkembar,  Stesen Pam dan Kerja-Kerja Berkaitan di Parit D1,  Simpang Ampat,  Bukit Tambun,  Seberang Perai Selatan.


	1,851,168.00

	4.
	Jabatan Hal Ehwal Agama Islam 

Pulau Pinang (JHEAIPP)
	Membina Sekolah Agama Rakyat Ar-Tarbiah Islamiah,  Teluk Bahang,  Daerah Barat Daya.


	1,153,000.00

	5.
	Perbadanan Bekalan Air 

(PBAPP)
	Pemasangan Paip Air 300 Milimeter,  200 Milimeter dan 150 Milimeter Besi Mulur Sepanjang Jalan Permatang Pasir / Jalan Tanjung Putus,  Seberang Perai Tengah.


	1,644,350.00

	6.
	Majlis Perbandaran Seberang

Perai (MPSP)
	Pembinaan Rumah Pam,  Taman Mangga,  Juru.
	1,968,000.00


PELAKSANAAN PROJEK YANG MELIBATKAN KOS DARI 

RM 5 JUTA HINGGA RM 10 JUTA
	BIL
	JABATAN/AGENSI
	NAMA PROJEK / LOKASI
	KOS PROJEK (RM)

	1.
	Majlis Perbandaran Pulau Pinang (MPPP)
	Membina Sebuah Bangunan Enam (6) Tingkat Tempat Letak Kereta dan Ruang Komersial di atas Lot 140,  Lebuh Pantai,  Daerah Timur Laut,  Pulau Pinang.


	9,898,426.58



	
	
	Pakej 1 : Cadangan Menaiktaraf Kerja-kerja Infrastruktur di Zon Bayan Lepas dan Teknoplex,  Mukim 12,  Daerah Barat Daya,  Pulau Pinang.
	5,918,793.71

	2.
	Jabatan Hal Ehwal Agama Islam Pulau Pinang (JHEAIPP)
	Membina Masjid Ayer Itam,  Lot 7739,  Bandar Baru Ayer Itam,  Daerah Timur Laut.


	6,436,964.09


PELAKSANAAN PROJEK YANG MELIBATKAN KOS MELEBIHI RM 10 JUTA

	BIL
	JABATAN/AGENSI
	NAMA PROJEK / LOKASI
	KOS PROJEK (RM)

	1.
	Majlis Perbandaran 

Pulau Pinang 

(MPPP)
	Pakej 2 : Cadangan Menaiktaraf Kerja-kerja Infrastruktur di Zon Bayan Lepas dan Teknoplex,  Mukim 12,  Daerah Barat Daya,  Pulau Pinang.

Pakej 3 : Cadangan Menaiktaraf Kerja-kerja Infrastruktur di Zon Bayan Lepas dan Teknoplex,  Mukim 12,  Daerah Barat Daya,  Pulau Pinang.
	11,175,091.00

15,652,660.88

	2.
	Perbadanan Pembangunan 

Pulau Pinang 

(PDC)


	Projek Perumahan Villa Tanjung Permai sebanyak 194 unit di Batu Kawan.

Projek Jalan Lebuh Raya Bandar Cassia Fasa 1 di Batu Kawan.
	27,600,000.00

11,800,000.00

	3.
	Majlis Agama Islam Negeri Pulau Pinang (MAINPP)


	Pembangunan Maahad Al-Mashoor Al-Islami di PT. 146 (Lot 247),  Genting,  Mukim G,  Daerah Barat Daya.

Pembangunan 85 unit  Pangsapuri Kos Sederhana Rendah (850 kaki persegi) dan 4 unit Kedai di Lot 1093 & 1094,  Mukim 12,  Sungai Nibong.

Pembangunan Warisan Tanah Wakaf (Pakej 2) yang mengandungi Kerja Ubahsuai Rumah Kedai/Gerai 32 unit serta Cadangan Bangunan Rumah Pangsa 4 Tingkat (36 Unit) di Lot 603 & 1238,  Lebuh Buckingham,  (Wakaf Kapitan Keling).

Pusat Penjagaan Warga Emas dan Pusat Latihan MAINPP di sebahagian Lot PT. 73,  Pantai Acheh,  Mukim 1,  Daerah Barat Daya.
	39,000,000.00

17,500,000.00

13,000,000.00

17,000,000.00

	4.
	Perbadanan 

Bekalan Air 

(PBAPP)


	Pembinaan Kolam Takungan Air Berkapasiti 45 Juta Liter dan Pembekalan serta Pemasangan Paip Berkeluli Berkembar 900 Milimeter DN Sepanjang 2 Kilometer di Pulau Jerejak,  Daerah Timur Laut,  Pulau Pinang.

Package 10 : 25mgd Process Unit and Associated Works,  Sungai Dua Water  reatment Plant,  Seberang Perai Utara,  Pulau Pinang.

High Lift Pumping Station and Associated Works,  Sungai Dua Water Treatment Plant,  Seberang Perai Utara,  Pulau Pinang.
	16,000,000.00

27,000,000.00

52,000,000.00


Ahli Kawasan Seberang Jaya (Y.B. Datuk Arif Shah Bin Haji Omar Shah) Bertanya Kepada Y.A.B Ketua Menteri:

29.
Tolong berikan jumlah pelaburan luar negara yang telah berjaya diusahakan oleh investPenang dan nyatakan nama projek dan nilai projek serta dari negara mana projek-projek tersebut berjaya diyakinkan untuk memulakan pelaburan mereka di negeri ini.

Y.A.B. Ketua Menteri :

29. Pelaburan yang dibawa masuk ke Pulau Pinang adalah hasil kerjasama dari semua pihak termasuk Kerajaan Negeri, Penang Development Corporation (PDC), Malaysian Industrial Development Authority (MIDA), investPenang dan juga syarikat-syarikat yang telah bertapak di Pulau Pinang yang membawa masuk pelanggan atau pembekal mereka.  Hasil pelaburan secara keseluruhan dikira dengan menggunakan jumlah pelaburan yang telah diluluskan oleh MIDA untuk Pulau Pinang.

Menurut data yang diterima daripada MIDA,  jumlah pelaburan luar negara yang diluluskan untuk Pulau Pinang bagi tahun 2009 ialah sebanyak RM 1.45 billion.  Pecahan projek yang diluluskan mengikut negara,  jumlah pelaburan dan bilangan projek adalah seperti di senarai.  Walau bagaimanapun,  maklumat berhubung nama projek tidak diperolehi.


PROJEK-PROJEK YANG DILULUSKAN DI PULAU PINANG MENGIKUT NEGARA 

BAGI TAHUN 2009

	Negara
	Projek
	Peluang Pekerjaan
	Jumlah Pelaburan (RM)

	Taiwan
	10
	1,292
	601,199,297

	Singapura
	9
	834
	193,398,601

	Denmark
	1
	455
	135,000,000

	Amerika Syarikat
	3
	509
	122,240,000

	China
	3
	223
	117,751,640

	Lain-lain negara
	8
	815
	73,397,684

	Jepun
	8
	1,712
	71,308,467

	Luxembourg
	1
	282
	71,204,000

	Netherlands
	4
	149
	41,952,000

	Switzerland
	1
	35
	10,197,000

	Hong Kong
	2
	85
	3,960,000

	Vanuatu
	1
	27
	3,051,000

	Australia
	2
	40
	1,671,950

	Germany
	1
	9
	1,240,000

	India
	1
	0
	861,510

	British Virgin Island
	3
	91
	60,999

	Kanada
	1
	4
	0

	Jumlah
	1,448,494,148


                                                                                              Sumber: MIDA

III 
Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. 
Ketua 
Menteri: 

1.
Kerajaan Negeri Pulau Pinang telah membekalkan RM3 juta untuk program pinjaman mikro, berapakah individu yang telah menerima manfaat ini? (Sila huraikan mengikut daerah masing-masing dan juga bangsa penerima pinjaman).

Y.A.B. Ketua Menteri: 

1.
Kerajaan Negeri Pulau Pinang telah memperuntukkan dana berjumlah RM3 juta melalui Projek Titian Saksama Rakyat (PTSR) Negeri Pulau Pinang yang dilancarkan pada 6 Oktober 2009. Objektif program pinjaman perniagaan mikro ini adalah untuk menambah pendapatan dan meningkatkan kualiti kehidupan kumpulan sasaran yang terdiri daripada golongan fakir miskin, ibu tunggal, golongan cacat dan peniaga-peniaga kecil. 

Kadar pinjaman maksima PTSR adalah sebanyak RM5,000.00 seorang tanpa sebarang faedah dengan tempoh bayaran semula maksima iaitu selama 2 tahun.  Sehingga 22 Mac 2010, seramai 362 orang peminjam telah menerima pinjaman PTSR dengan jumlah keseluruhan dana pinjaman sebanyak RM1,321,854.00. Maklumat berhubung penerima pinjaman mengikut bangsa dan daerah adalah seperti Jadual:-

JADUAL 

Maklumat penerima pinjaman perniagaan mikro


Projek Titian Saksama Rakyat (PTSR) Negeri Pulau Pinang mengikut bangsa dan daerah.
	Bangsa
	Melayu
	Cina
	India
	Jumlah

	Daerah
	Bil
	RM
	Bil
	RM
	Bil
	RM
	Bil
	RM

	Barat Daya
	111
	435,678.00
	4
	13,448.00
	10
	33,194.00
	125
	482,320.00

	Timur Laut
	62
	237,314.00
	5
	17,665.00
	8
	27,617.00
	75
	282,596.00

	Seberang Perai Utara
	35
	122,738.00
	0
	0
	0
	0
	35
	122,738.00

	Seberang Perai Tengah
	74
	239,130.00
	6
	22,900.00
	12
	34,798.00
	92
	296,828.00

	Seberang Perai Selatan
	11
	36,803.00
	8
	33,019.00
	16
	67,550.00
	35
	137,372.00

	Jumlah
	293
	1,071,663.00
	23
	87,032.00
	46
	163,159.00
	362
	1,321,854.00


Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri: 

2.
Kerajaan Negeri Pulau Pinang telah memberi rebat bayaran air sebanyak 50% kepada tempat-tempat sembahyang. Berapa buah kuil, tokong, gereja dan masjid yang telah menerima rebat di Kawasan Dewan Undangan Negeri Padang Lalang?

Y.A.B. Ketua Menteri: 

2.
Kerajaan Negeri Pulau Pinang memberi rebet air kepada rumah-rumah ibadat di negeri ini melalui akaun PBAPP.  Rebet air yang diberi adalah berdasarkan kadar penggunaan air di mana rumah-rumah ibadat yang menggunakan kadar air sebanyak RM50 atau kurang akan menerima rebet RM5, manakala kadar penggunaan air melebihi RM50 pula akan menerima rebet RM10.  


Jumlah rumah ibadat yang menerima rebet tahun 2009 bagi DUN Padang Lalang, 
Daerah 
Seberang Perai Tengah adalah sebanyak 27  buah seperti pecahan berikut:-
	
RUMAH IBADAT
	BILANGAN

	Surau
	8

	Tokong Cina
	11

	Masjid
	3

	Kuil Hindu
	2

	Gereja
	2

	Wal Siam
	0

	Jumlah
	27


Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:

3.
Kerajaan Negeri Pulau Pinang telah menyediakan tapak-tapak pembinaan sekolah kepada Sekolah Agama,  Sekolah Rendah Cina dan Sekolah Rendah Tamil.  Terdapat beberapa keping tanah telah disediakan dan di manakah lokasinya?

Y.A.B. Ketua Menteri: 

3.
Penyediaan tapak sekolah yang dibiayai sepenuhnya oleh Kerajaan Persekutuan adalah menjadi tanggungjawab Kerajaan Persekutuan. Tapak-tapak ini diperolehi melalui proses pengambilan balik tanah melalui peruntukan seksyen 3(1)(a) Akta Pengambilan Tanah 1960.

Sekolah SJK(C) dan SJK(T) dan Sekolah Agama Rakyat adalah merupakan Sekolah Bantuan Modal. Kerajaan tidak menyediakan tapak bagi sekolah-sekolah sedemikian.  Pada dasarnya tapak bagi sekolah-sekolah tersebut disumbangkan oleh individu atau syarikat dan hak milik didaftarkan atas nama Lembaga Pemegang Amanah bagi sekolah-sekolah berkenaan.  Hanya dalam keadaan yang terdesak tertentu dan benar-benar memerlukan sahaja.  Kerajaan Negeri meluluskan pemberian milik tanah untuk sekolah-sekolah kategori ini seperti berikut:-

(i) Tapak SRJK(C) Sin Chung Permatang Sintok, Penaga – Tapak ini  melibatkan lot 5170 Mukim 5 Seberang Perai Utara seluas 1901 meter persegi,  yang merupakan tanah Kerajaan melalui penyerahan tanah oleh pemaju iaitu Motif Era Sdn. Bhd. Kerajaan Negeri telah meluluskan pemberian milik tapak ini untuk tujuan SRJK(C) kepada Pemegang Amanah Sekolah berkenaan pada 26.4.2006.

(ii) Tapak SRJK(T) Subramaniya Barathee, Gelugor, Daerah Timur Laut melibatkan lot 7581 yang pada asalnya adalah milik MPPP.  MPPP telah menyerahkan tapak seluas  lebih kurang satu (1) ekar ini kepada Kerajaan Negeri pada 17.1.2007 dan Kerajaan Negeri telah meluluskan pemberian milik tapak ini kepada Lembaga Pengurus SJK (T) Subramaniya Barathee untuk sekolah. Langkah ini dibuat bagi menyelesaikan masalah sekolah berkenaan yang terpaksa dipindahkan kerana menduduki tanah milik Koperasi Gelugor.

 (iii)  
Tapak SRJK(C) Beng Teik (Pusat) Bukit Mertajam – Kerajaan telah mengambil balik tanah seluas dua (2) ekar di Mukim 14 Seberang Perai Tengah pada 9.1. 2001 dan telah meluluskan pemberian milik tapak tersebut kepada Lembaga Pengurusan SJK (C) Beng Teik Pusat.  Sehingga kini bangunan baru sekolah ini masih belum didirikan.

(iv)
Tapak SRJK (C) Chung Hwa 2 Butterworth –  dengan keluasan  tiga (3) ekar atas  PT 159 Seksyen  Bandar Butterworth pada asalnya adalah tanah milik Syarikat Chain Ferry Development Sdn. Bhd.  Syarikat ini telah menyerahkan tapak berkenaan kepada Kerajaan Negeri. Kerajaan Negeri telah meluluskan pemberian milik tapak tersebut kepada Pemegang Amanah SRJK(C) Chung Hwa 2 pada 23.5.2001.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri: 

4.
Berapakah lokasi yang telah Kerajaan Negeri Pulau Pinang sediakan kemudahan Wimax 
secara percuma?  Sila nyatakan lokasi-lokasi mengikut daerah masing-masing.

Y.A.B. Ketua Menteri: 

4.
Syarikat Packet One Networks atau P1 merupakan penyedia perkhidmatan WiMAX di Pulau Pinang buat masa ini.  Walau bagaimanapun perkhidmatan ini tidak disediakan secara percuma tetapi perlu dilanggan dengan kadar yang berpatutan.  Terdapat pelbagai pakej yang disediakan P1, di mana  pakej minima yang ditawarkan adalah RM49 sebulan.  Sehingga Mac 2010, sebanyak 37 lokasi (site) telah disediakan dengan kemudahan pasarana WiMAX P1 seperti berikut:

Bahagian Pulau:

Air  Itam            
- 
2 

Bayan  Lepas   
- 
5

Gelugor            
- 
3

Georgetown     
- 
8 

Jelutong          
- 
1



Seberang Perai:


Bukit Mertajam   - 
6 


Butterworth        - 
5


Perai                
 - 
4


Simpang Ampat  - 
3 

Perkhidmatan internet percuma disediakan oleh Syarikat Red Tone Telecommunications Sdn. Bhd. Sehingga kini 352 hotspots wifi percuma telah beroperasi. Adalah dijangka liputan ini akan mencapai 750 hotspots menjelang 2011.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri: 

5.
Akta Pelupusan Sisa Pepejal 2007 telah menyebabkan kerja-kerja pembersihan di kedua-dua PBT,  iaitu MPPP dan MPSP mengalami kesulitan dan rintangan,  apakah rancangan atau tindakan yang akan Kerajaan Negeri ambil untuk menyelesaikan masalah ini?

Y.A.B. Ketua Menteri: 

5.
Perbadanan Pengurusan Sisa Pepejal dan Pembersihan Awam/ Kementerian Perumahan dan Kerajaan Tempatan (KPKT) telah memberi satu taklimat pengurusan sisa pepejal di Pulau Pinang berikutan perlaksanaan Akta Pengurusan Sisa Pepejal dan Pembersihan Awam,  2007 (Akta 672) kepada Ahli Majlis MPSP  & MPPP,  ADUN dan Ahli Parlimen di Pulau Pinang pada 21 Disember 2009. Kebanyakan wakil ahli mesyuarat berpendapat pihak Kerajaan Negeri melalui PBT sendiri boleh menguruskan sisa pepejal sendiri dan tidak perlu menyerahnya kepada pihak lain.  Kerajaan Negeri kini sedang mengkaji semula keputusan untuk menyerahkan pengurusan sisa pepejal.  Sebagai langkah awalan,  Kerajaan Negeri bercadang memohon lesen daripada Jabatan Pengurusan Sisa Pepejal untuk menguruskan sisa pepejal negeri sendiri melalui PBT. 

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri: 

6.
Adakah Kerajaan Negeri mempunyai rancangan untuk merombak waktu yang membenarkan kenderaan berat melalui Jambatan Pulau Pinang? Jika ada, sila nyatakan jadual yang baru. Jika tidak, mengapa? Adakah sesetengah syarikat kenderaan berat diberi kelonggaran untuk menggunakan Jambatan Pulau Pinang pada bila-bila masa?

Y.A.B. Ketua Menteri: 

6. Kerajaan Negeri tidak merancang untuk merombak had larangan masa sedia ada iaitu 6.30 pagi hingga 8.30 pagi dan 5.00 petang hingga 7.00 petang bagi  membenarkan kenderaan berat melalui Jambatan Pulau Pinang. Berdasarkan maklumat daripada pihak Lembaga Lebuh raya Malaysia, sejak lorong ketiga Jambatan Pulau Pinang dibuka,  terdapat pertambahan trafik yang dianggarkan sebanyak 3000 kenderaan sehari (sehala).  Selain itu, bilangan motosikal pada waktu puncak adalah sebanyak 5000 buah (sehala) sehari manakala bilangan kenderaan berat yang melalui Jambatan Pulau Pinang selepas 1 jam masa larangan adalah sebanyak 1000 buah.

Dengan mengekalkan sekatan masa seperti sedia ada, kejadian kenderaan berat rosak di atas Jambatan terutama pada waktu puncak dapat dielakkan dan seterusnya  memastikan laluan yang selesa pada waktu berkenaan.

Kenderaan berat yang diberi kelonggaran dalam jadual yang ditetapkan adalah mengikut jenis barang yang dibawa serta tuntutan jadual penerbangan yang memerlukan kenderaan tersebut sampai pada waktu yang telah ditetapkan.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri: 

7.
Sektor pelancongan memberikan sumbangan utama kepada pembangunan ekonomi Negeri Pulau Pinang, tetapi kebanyakan usaha mempromosi kegiatan pelancongan diadakan di Pulau, bukan Seberang Perai. Adakah kerajaan mempunyai rancangan untuk membangunkan aktiviti pelancongan di Seberang Perai? Jika ada, sila jelaskan.

Y.A.B. Ketua Menteri: 

7. Selain daripada mempromosi kegiatan pelancongan di bahagian Pulau, Kerajaan Negeri juga mempunyai perancangan untuk membangunkan aktiviti pelancongan di Seberang Perai.

Selaras dengan dasar Rancangan Struktur Negeri Pulau Pinang 2020, Kerajaan Negeri akan membangun dan mempromosikan produk pelancongan seperti Pulau Aman dan Pulau Gedong yang akan dibangunkan sebagai Pusat Warisan Semula Jadi. Di samping itu, kawasan yang dikenal pasti berpotensi untuk ditonjolkan sebagai produk pelancongan berunsur sejarah ialah Gua Perompak di Pulau Gedong, Telaga Emas di Pulau Aman, Sungai Perai dan Stesen Kereta Api Perai.

Kerajaan Negeri juga merancang untuk melaksanakan projek pembangunan bersepadu di atas tanah Kerajaan Negeri di Kuala Muda, Seberang Perai Utara.  Kerajaan Negeri bercadang untuk membina kompleks perniagaan dan penjualan hasil laut di Kuala Muda untuk memperkembangkan industri hasil laut di samping mempromosi Kuala Muda sebagai salah satu daripada tarikan pelancongan Negeri Pulau Pinang.

Kerajaan Negeri juga sedang mengenal pasti beberapa tempat atau lokasi yang berpotensi untuk dijadikan sebagai produk pelancongan warisan dan antaranya, Makam Di-Raja Kampong Kota, surau yang berusia 100 tahun di Kubang Semang dan Batu Bersurat di Gereja St. Anne, Bukit Mertajam.  

Selain itu, Auto City di Juru juga merupakan produk pelancongan baru yang merupakan lokasi pilihan bagi penganjuran pelbagai acara dan pameran. Kerajaan Negeri juga telah meluluskan permohonan untuk memajukan Auto-City Theme Park di persisiran Sungai Juru. Projek berkenaan melibatkan kos sebanyak RM10 juta dan terdiri daripada komponen-komponen berikut:-

(i)
Motorsport Park;

(ii)
Auto Galleries;

(iii)
Auto Fun Rides;

(iv)
Family Park;

(v)
Tropical Fruit Park;

(vi)
Eco Adventure Park;

(vii)
Eco Sanctuary Park; dan

(viii)
River Recreation Park.

Kerajaan Negeri kini telah membangunkan kemudahan infrastruktur Jeti Batu Musang di Batu Kawan yang merupakan kawasan tarikan pelancongan baru bagi Negeri Pulau Pinang.  Jeti tersebut menjadi pintu masuk utama bagi penduduk dan pelancong untuk ke Pulau Aman dan juga ke pulau-pulau lain yang berdekatan. Kerajaan Negeri merancang untuk menjadikan persekitaran kawasan jeti tersebut sebagai pusat aktiviti air serta hentian utama ke Seberang Perai bagi projek teksi air.

Selain dari itu, Kerajaan Negeri juga telah menyiapkan Pusat Makanan Laut dan Galeri Kraf bersebelahan Jeti Batu Musang.  Projek ini dijangka siap pada penghujung tahun 2010.  Pusat makanan laut ini merupakan satu lagi tarikan pelancongan di Daerah Seberang Perai Selatan yang terkenal dengan produk makanan laut. Manakala Galeri Kraf pula memberi 

peluang kepada pelancong untuk melihat sendiri hasil kraf tangan pengusaha seni  tempatan.  Kerajaan Negeri akan terus merancang beberapa projek pelancongan lain di kawasan yang sama iaitu Perkampungan Kraf, Pusat Kebudayaan, Pusat Wellness dan Resort  bagi memaju dan mengembangkan lagi industri pelancongan negeri.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri: 

8.
Terdapat beberapa buah Tempat Beribadat Bukan Islam yang berpermit dan tanpa permit di Pulau Pinang.  Sila huraikan mengikut agama dan daerah.  Gejala menukar kediaman ke rumah ibadat sering berlaku,  apakah tindakan yang akan kerajaan ambil untuk menangani masalah ini?

Y.A.B. Ketua Menteri: 

8.
Statistik rumah ibadat bukan Islam yang telah diluluskan dan tidak diluluskan mengikut 
daerah 
adalah seperti berikut:- 

	
	DTL
	DBD
	SPU
	SPT
	SPS

	Tokong Cina

	Lulus
	6
	0
	0
	1
	1

	Tolak
	12
	2
	2
	0
	2

	Gereja

	Lulus
	0
	0
	0
	1
	0

	Tolak
	0
	0
	0
	0
	0

	Kuil Hindu

	Lulus
	6
	0
	0
	0
	0

	Tolak
	1
	0
	0
	0
	1


Bagi rumah kediaman yang ditukar menjadi rumah ibadat,  tindakan penguatkuasaan boleh diambil oleh Pihak Berkuasa Tempatan (PBT) bagi tujuan ini rumah ibadat berkenaan akan dikeluarkan notis oleh PBT dan kemudiannya dirujuk ke Jawatankuasa Rumah Ibadat Bukan Islam (RIBI) di peringkat Kerajaan Negeri.  Apabila Jawatankuasa RIBI bersetuju dengan tindakan,  PBT akan mengambil tindakan susulan.


IV.
Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya 
kepada 
Y.A.B. Ketua Menteri:

1.
Senaraikan misi pelaburan keluar negara oleh Kerajaan Negeri sejak April 2008. Perincikan anggota delegasi bagi setiap misi, jumlah perjanjian persefahaman ditandatangani dan kejayaan yang telah dicapai.

Y.A.B. Ketua Menteri: 

1.
Sejak April 2008 sehingga Mac 2010, Kerajaan Negeri telah menganjurkan dan menyertai 14 misi pelaburan keluar negara. Maklumat terperinci bagi setiap misi dan kejayaan yang telah dicapai adalah seperti di Lampiran A.


Jumlah kajian persefahaman yang telah ditandatangani dengan beberapa pihak dari luar 
negara 
adalah seperti berikut:

(i) Penang International Halal Hub Development Sdn. Bhd. (PIHH) dengan Unicorn International Investment Bank Berhad (Bahrain) dan Asian Finance Bank Berhad (Qatar) pada Mei 2009;

(ii) PIHH dengan Al-Jawhara Group of Hotels (UAE) pada Mei 2009;

(iii) PIHH dengan A La Turko Pte Ltd (Australia) pada Mei 2009;

(iv) PIHH dengan Al-Mataf Global (Arab Saudi) pada Mei 2009;

(v) PIHH dengan Halal Industries Limited (UK) pada Ogos 2009;

(vi) PIHH dengan Xu Chang Foreign Trade Commerce (China) pada Ogos 2009; dan


(vii) PIHH dan My-Gulf Investment Corporation (Yemen) pada Oktober 2009.


  
LAMPIRAN A

SENARAI MISI PELABURAN KE LUAR NEGARA OLEH KERAJAAN NEGERI 

DARI APRIL 2008 HINGGA MAC 2010

	BIL.
	TARIKH
	TAJUK
	PENYERTAAN
	HASIL KEJAYAAN YANG DICAPAI

	1.
	12/08/2008

hingga 13/08/2008
	Misi Perdagangan dan Pelaburan Malaysia ke Singapura di bawah program anjuran MIDA


	Y.B. Tuan Jeff Ooi

Y.Bhg. Dato’ Lee Kah Choon
	Kerajaan Negeri telah mengadakan pertemuan dan perbincangan dengan  14 syarikat Singapura. Hasilnya adalah seperti berikut:-

· Syarikat Konecranes Pte Ltd telah membuka ‘sales office’ di Pulau Pinang.

· Syarikat SBA Mobile Solutions LLP dan GoldParts Impex Sdn Bhd telah menunjukkan minat untuk melabur di Pulau Pinang dan bersedia  untuk mengadakan lawatan rasmi ke Pulau Pinang bagi melihat lokasi pilihan.

· Syarikat Ifm Electronic Pte Ltd telah melawat Pulau Pinang dan menjalankan penyelidikan terperinci mengenai potensi pelaburan di Pulau Pinang 

· Syarikat Hybrionic Pte Ltd dan Save Our Planet Investments Ptd Ltd berminat untuk membekalkan produk dengan menjalinkan hubungan kerjasama atau menjadi rakan kongsi perniagaan dengan syarikat tempatan Pulau Pinang.  

· Hasil daripada taklimat oleh Y.A.B Ketua Menteri mengenai “Potential Tourism Investment in Penang”, ia telah menarik minat komuniti perniagaan Korea dalam bidang pelaburan pelancongan di Pulau Pinang.



	2.
	28/10/2008

hingga

02/11/2008
	Misi Perdagangan & Penggalakan Pelaburan Kerajaan Negeri Pulau Pinang ke Negara Korea serta penyertaan dalam Persidangan Pelaburan Pelancongan Asia Pacific
	Y.A.B. Tuan Lim Guan Eng

Y.B. Tuan Mohamad Fairus b. Khairuddin

Y.B. Tuan Danny Law Heng Kiang

Y.B. Tuan Jeff Ooi

YBhg. Tuan Liew Chin Tong

YBhg. Dato’ Rosli Jaafar

YBhg. Dato’ Lee Kah Choon 


	    Hasil daripada misi pelaburan :

· Berjaya mempromosikan Negeri Pulau Pinang kepada komuniti perniagaan Korea melalui projek-projek, kemudahan-kemudahan dan perkhidmatan yang ditawarkan oleh syarikat-syarikat hartanah  dan Penang Health Association yang menyertai misi ini. 




	BIL.
	TARIKH
	TAJUK
	PENYERTAAN
	HASIL KEJAYAAN YANG DICAPAI

	3.


	3/6/2009 hingga

9/6/2009
	Lawatan Susulan Program Halal Hub ke Jeddah dan Riyadh


	Y.B. Tuan Haji Abdul Malik bin Abul Kassim 


	    Hasil daripada misi pelaburan :

· Meningkatkan hubungan 2 hala antara usahawan-usahawan di Riyadh dan Jeddah.

· Berjaya mempromosikan Hab Halal Antarabangsa Pulau Pinang

· Syarikat Al-Mataf Global telah menandatangi MOU semasa MIHAS 2009 dan bersetuju:



	
	
	
	
	-Memulakan proses mendapatkan kepakaran-kepakaran tertentu untuk menyediakan kertas kerja ‘blue print’ bagi membangunkan industri halal.

-Mendapatkan kepakaran pengurusan hotel.

· Riyadh Food merancang untuk membuka kilang mereka di Pulau Pinang.



	4.


	15/6/2009 hingga

19/6/2009
	Misi pelaburan Kerajaan Negeri Pulau Pinang ke Wilayah Henan, Republik Rakyat China
	Y.B. Tuan Haji Abdul Malik bin Abul Kassim 

Y.B. Tuan Law Choo Kiang 


	    Hasil daripada misi pelaburan :

· Seramai 40 delegasi Xu Chang Foreign Trade Commerce, dari China telah berkunjung ke Pulau Pinang pada September 2009 bagi mencari peluang pelaburan yang ada di negeri ini. Ahli rombongan adalah terdiri daripada usahawan di pelbagai sektor seperti makanan sejuk beku, madu, barangan kulit dan pakaian. 

· Hasil daripada lawatan susulan oleh pihak Henan ini, satu  memorandum persefahaman  (MOU) telah ditandatangani di antara Syarikat Penang International Halal Hub Development Sdn. Bhd. (PIHH) dengan Syarikat Xu Chang Foreign Trade Commerce bagi membangunkan Taman Perindustrian Halal, pensijilan halal, pemasaran dan perdagangan dua-hala industri halal di Xu Chang, Henan China.


	5.
	16/7/2009 hingga

18/7/2009
	Menyertai Misi Perdagangan Kerajaan Negeri Pulau Pinang ke Singapura
	Y.B. Tuan Haji Mansor Othman 

Y.B. Tuan Haji Abdul Malik bin Abul Kassim 


	Hasil daripada misi pelaburan :

· Beberapa pertemuan rasmi yang diadakan telah membawa kepada hubungan diplomatik kepada kedua-dua negara iaitu Singapura dan Pulau Pinang untuk saling mengadakan kerjasama perdagangan di masa hadapan. 

· Beberapa perancangan telah dibuat semasa pertemuan iaitu:




	BIL.
	TARIKH
	TAJUK
	PENYERTAAN
	HASIL KEJAYAAN YANG DICAPAI

	5.
	16/7/2009 hingga

18/7/2009
	Menyertai Misi Perdagangan Kerajaan Negeri Pulau Pinang ke Singapura
	Y.B. Tuan Haji Mansor Othman 

Y.B. Tuan Haji Abdul Malik bin Abul Kassim 


	i) Pulau Pinang merancang untuk  membekalkan daging berkualiti tinggi untuk sebuah syarikat sate di Singapura;

ii) Syarikat dari Singapura merancang memulakan satu rangkaian restoran berkonsepkan Itali dan halal di Pulau Pinang.  



	6.


	25/7/2009 hingga 

31/7/2009


	Lawatan Kerja Exco Kerajaan Negeri ke Jepun bagi Menghadiri Misi Kesedaran Halal Malaysia – Jepun Atas Jemputan Halal Development Corporation (HDC) dan Japan External Trade Organization Kuala Lumpur (JETRO’s)


	Y.B. Tuan Haji Abdul Malik bin Abul Kassim 


	    Hasil daripada misi pelaburan :

· Telah memperkenalkan Hab Halal Antarabangsa Pulau Pinang.

· Kerajaan Negeri telah bertemu dengan Syarikat Alton Corporation yang merupakan pengeluar daging halal. Syarikat tersebut berminat untuk bekerjasama dalam projek ”Juru Beef” yang diadaptasikan dari projek ”Kobe Beef”, Jepun. 

· Syarikat-syarikat di Jepun berminat dengan perkembangan industri halal di Pulau Pinang. Syarikat-syarikat ini mempunyai kepakaran berteknologi tinggi dalam menghasilkan produk-produk makanan yang berkualiti. 



	7.
	4/8/2009 hingga

6/8/2009


	Lawatan Susulan Delegasi Kerajaan Negeri ke Acheh 
	Y.B. Tuan Haji Abdul Malik bin Abul Kassim


	    Hasil daripada misi pelaburan :

· Berjaya meningkatkan kerjasama perdagangan antara Pulau Pinang dan Acheh dalam sektor berpotensi iaitu ternakan, pertanian, pelaburan dan insentif, pelancongan dan pengangkutan melalui perbincangan yang diadakan. 



	8.
	05/08/2009

hingga

07/08/2009


	Misi Perdagangan dan Pelaburan Malaysia ke Singapura di bawah program anjuran MIDA
	YBhg. Dato’ Lee Kah Choon
	    Hasil daripada misi pelaburan :

· Kerajaan Negeri telah mengadakan pertemuan dan perbincangan dengan  3 buah syarikat Singapura iaitu Pcific Trustees Berhad, YLI Holdings Berhad dan Oase Asia Pacific Pte Ltd. Ketiga-tiga syarikat menunjukkan minat untuk mengetahui dengan lebih terperinci mengenai peluang pelaburan di Pulau Pinang. 

· Berjaya menghubungkan dan mewujudkan kerjasama di antara syarikat-syarikat delegasi Malaysia dan Singapura.  

· Syarikat-syarikat tersebut memerlukan maklumat tambahan yang diperlukan bagi membantu membuat keputusan melabur di Pulau Pinang.


	BIL.
	TARIKH
	TAJUK
	PENYERTAAN
	HASIL KEJAYAAN YANG DICAPAI

	9.
	10/10/2009 hingga 17/10/2009
	Delegasi Kerajaan Negeri Menghadiri International Conference World of Halal Science, Industry and Business – ANUGA 2009 (WHASIB-ANUGA 2009) Germany


	Y.B. Tuan Haji Abdul Malik bin Abul Kassim 

Y.B. Tuan Haji Mansor Othman 


	     Hasil daripada misi pelaburan :

· Sebuah syarikat multinasional Jerman iaitu Koelnmesse berminat untuk berkerjasama dengan Halal Penang dalam menganjurkan Pameran Halal Antarabangsa Pulau Pinang pada 2011. 

· Wakil-wakil badan pensijilan dan industri dari     Bosnia & Herzegovina, Turki dan German bersetuju menjalinkan kerjasama   persefahaman dengan Halal ang.

· Syarikat Marhaba Halal Food BV, salah satu syarikat pengeluar Halal terbesar di Netherlands  dan Torani Syrup, syarikat dari USA yang pertama di dunia yang mengeluarkan esen perisa kopi Halal menunjukkan minat untuk menjalinkan kerjasama perdagangan dengan syarikat di Pulau Pinang.

· European Finance House (EFH), Islamic Cultural Centre & The London Central Mosque (ICCL) dan Muslim Council of Britain (MCB) bersedia untuk menjalinkan kerjasama dalam aspek promosi, pembangunan dan kesedaran Halal.

	10.
	07/11/2009 hingga 13/11/2009
	Lawatan Rombongan Kerajaan Negeri Pulau Pinang untuk menghadiri Persidangan 2nd Annual Urban Waterfronts Conference dan Mengadakan Promosi Pelaburan ke Bahrain dan Lawatan ke Tehran, Iran
	Y.A.B. Tuan Lim Guan Eng 

Y.B. Prof Dr. P. Ramasamy a/l Palanisamy

Y.B. Tuan Haji Abdul Malik bin Abul Kassim 


	     Hasil daripada misi pelaburan :

· Pihak pelabur di Tehran dan Iran menunjukkan minat untuk menyertai dalam industri halal dan perdagangan serta pelancongan.

· Kerajaan Iran memberi komitmen dalam membantu mengembangkan potensi industri halal dan perkembangan IT kepada Pulau Pinang.

· Kilang Gelatin Halal Faravari Darooi di Iran bersetuju berkongsi pengalaman dandanan teknologi dengan Pulau Pinang dalam projek gelatin di Malaysia.



	11.
	06/12/2009

hingga

14/12/2009
	Misi Perdagangan & Pelaburan ke Amerika Syarikat
	Y.A.B. Tuan Lim Guan Eng

Y.B. Tuan Haji Mansor Othman

Y.B. Tuan Chow Kon Yeow

Y.B. Tuan Sim Tze Tzin 

YBhg. Dato’ Lee Kah Choon 

Puan Wan Zailena Noordin


	    Hasil daripada misi pelaburan :

· 4 buah syarikat menunjukkan minat untuk mengadakan lawatan rasmi ke Pulau Pinang bagi melihat sendiri lokasi pilihan iaitu Medennium Inc, Oryx Advanced Materials, TetraSun dan Pulmostics Inc.




	
	
	
	
	· 5 buah syarikat bersedia untuk menjalinkan kerjasama dengan syarikat tempatan Pulau Pinang dan Kerajaan Negeri Pulau Pinang iaitu DK Malaysia Development LLC, Best Air Control, CPFlims Inc, World Hearing Organization Inc dan Fastrack Design.

· 1 syarikat bercadang untuk memindahkan perkilangan yang sedia ada di China ke Pulau Pinang/Malaysia iaitu Ranch Energy Systems.

· Kerajaan Negeri juga mengadakan lawatan ke 13 buah syarikat dari Amerika Syarikat yang sedang beroperasi di Pulau Pinang.  Hasil daripada pertemuan dan perbincangan yang diadakan menunjukkan bahawa syarikat-syarikat tersebut masih berminat untuk terus melabur di Pulau Pinang terutamanya dalam aktiviti bernilai tambah tinggi iaitu dalam bidang R&D dan Rekabentuk.



	12.
	10/01/2010 hingga

16/01/2010
	Misi Perdagangan dan Pelaburan ke Taiwan 
	Y.A.B. Tuan Lim Guan Eng

Y.B. Tuan Haji Mansor Othman

Y.B. Tuan Law Choo Kiang

Y.B. Tan Hock Leong

YBhg. Dato’ Lee Kah Choon


	    Hasil daripada misi pelaburan :

· beberapa syarikat LED Taiwan menunjukkan minat untuk melabur di Pulau Pinang.

· pelabur yang sedia ada di Pulau Pinang dari Taiwan memberikan maklumbalas yang baik untuk pelaburan semula terutamanya dalam aktiviti bernilai tambah tinggi seperti peralatan perubatan.

Beberapa perancangan telah diperolehi iaitu :-

i) penubuhan Hsinchu Sister Science Park di Pulau Pinang;

ii) mengwujudkan hubungan bandar berkembar antara Pulau Pinang dan Hsinchu;

iii) program bantuan teknikal daripada Council of Agriculture;

iv) program pertukaran ahli-ahli Majlis Kerajaan Tempatan;

v) penubuhan universiti cawangan atau twinning program di Pulau Pinang; dan

vi) perbincangan susulan akan dibuat dengan Persatuan Pelabur Taipei di Malaysia bagi mengadakan seminar dan konferen dalam bidang halal untuk diterokai oleh usahawan-usahawan Taiwan.

 


	BIL.
	TARIKH
	TAJUK
	PENYERTAAN
	HASIL KEJAYAAN YANG DICAPAI

	13.
	01/02/2010 hingga

03/02/2010


	Misi Perdagangan dan Pelaburan ke Korea dan Hong Kong
	Y.A.B. Tuan Lim Guan Eng

YBhg. Dato’ Lee Kah Choon 
	    Hasil daripada misi pelaburan :

· Beberapa syarikat LED dari Korea menunjukkan minat untuk melabur di Pulau Pinang. Syarikat-syarikat tersebut bersedia untuk mengadakan lawatan rasmi ke Pulau Pinang bagi membincangkan secara lebih terperinci mengenai peluang perniagaan dan pelaburan di Pulau Pinang.



	14.
	19/03/2010 hingga 18/04/2010
	Penyertaan Kerajaan Negeri ke Pekan Raya Sumatera Utara (Medan Fair) Kali ke-39 dan Penang Fair in Medan 2010
	Y.A.B. Tuan Lim Guan Eng  

Y.B. Tuan Haji Mansor bin Othman 

Y.B. Tuan Haji Abdul Malik bin Abul Kassim 

Y.B. Tuan Maktar bin Haji Shapee 

Y.B. Tuan Haji Mohd Salleh bin Man

Y.B. Tuan Sim Tze Tzin 

Y.B. Tuan Koay Teng Hai 

Y.B. Tuan Raveentharan a/l V. Subramaniam 

Y.B. Senator Tuan Mustafa Kamal bin Mohd Yusoff
	    Hasil daripada misi pelaburan :

· Dapat menjalikan kerjasama erat antara usahawan Pulau Pinang dan usahawan Sumatera Utara. 

· Berjaya memberi peluang kepada produk-produk industri kecil dan sederhana (IKS) tempatan yang berdaya maju untuk menembusi pasaran luar negara,  terutamanya   Indonesia. 

· Telah berjaya mempromosikan makanan Pulau Pinang di Medan dan mendapat sambutan menggalakkan daripada warga Indonesia.  


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri:

2.
Senaraikan penerima tanah TOL dan jumlah keluasan dan lokasi setiap satu yang telah diberikan bagi Daerah Barat Daya. Apakah dasar Kerajaan Negeri dalam pemberian tanah-tanah jenis ini


Y.A.B. Ketua Menteri:

2.
Senarai penerima tanah Temporary Occupancy License (TOL) bagi tahun 2008 – 2010 dan jumlah keluasan serta lokasi setiap satu bagi Daerah Barat Daya adalah seperti di Lampiran.


Dasar Kerajaan Negeri dalam memberi kelulusan TOL kepada pemohon-pemohon adalah berdasarkan kepada beberapa kriteria yang ditetapkan.   Di antaranya adalah seperti berikut:-

(a) Kesesuaian tapak dengan tujuan permohonan seperti kediaman, gerai dan sebagainya;

(b) Faktor  pemohon  itu  sendiri  seperti  kemiskinan,  ramai tanggungan, ibu tunggal, kecacatan dan berpenyakit, pendapatan rendah dan umur pemohon;

(c) Penyelesaian  kepada isu  sosial  seperti pemohon terpaksa berpindah dari tapak yang ditumpanginya dari pemilik tanah; dan

(d) Faktor ekonomi seperti  tapak diperlukan untuk menyara ekonomi keluarga seperti tapak gerai, bengkel kecil,  bangsal nelayan dan sebagainya.


Di samping  dalam  mempertimbangkan  pemberian TOL, Kerajaan  Negeri  juga mengambil kira  tempat  tersebut tidak terlibat dengan perancangan Kerajaan Negeri dalam masa terdekat.

	
	
	
	LAMPIRAN 

	
	
	
	

	NAMA
	LOT
	KELUASAN
	KEGUNAAN

	Don Bin Abdullah
	Plot 43, Kuala Jalan Bahru, Mukim D.
	163 m.p.
	Rumah Kediaman.

	Othman Bin Fadin
	Sebahagian Lot 248, Mukim H
	111.48 m.p.
	Ternakan Haiwan.

	Thoh Kooi Chu
	Bersempadan Lot 280, Mukim D.
	301 m.p. (3,240 k.p.)
	Rumah Kediaman & Bangsal.

	Abd. Rahim Bin Din
	Plot 50, Kuala Jalan Bahru, Mukim D.
	163 m.p.
	Rumah Kediaman.

	Mhd. Basri Bin Hassan
	Sebahagian Lot 451, Plot 8, Kawasan Perkampungan Pulau Betong, Mukim 8.
	149 m.p. (1,603.8 k.p.)
	Tapak Kediaman.

	Ismail Bin Shariff
	Plot 3, Kuala Jalan Bahru, Mukim D
	162.80 m.p. (1,750 k.p.)
	Tapak Kediaman.

	Muniama A/P Muniandy
	Plot 27, Mukim D.
	197,420 m.p. (2,125 k.p.)
	Kediaman.

	Tho Yaw Peng
	Bersempadan Lot 336 & 341.
	379.6 m.p. (4,085.982 k.p.)
	Tapak Kediaman (Menambah Keluasan LPS)

	Salmiah Bt. Idi
	Sebahagian Lot 209, Mukim 8.
	100 m.p. (1,076.39 k.p.)
	Kediaman.

	Shuhaimi B. Saad
	Sebahagian Plot 18, (Tambahan), Kawasan Penempatan Semula Permatang Damar Laut, Mukim 12.
	99.96 m.p. (1,076 k.p.)
	Kediaman.

	Chai Teck Chong
	Bersempadan Lot 140, Mukim A
	-
	Tapak Rumah Kediaman.

	Lim Chuah Eng
	Bersempadan Lot 405, Mukim A
	290.32 m.p. (3,125 k.p.)
	Tapak Rumah Kediaman.

	Loo Kim Yin
	Plot 267, Mukim 1
	228.077 m.p. (2,455 k.p.)
	Tapak Rumah Kediaman.

	Chong Koh Peng
	Sebahagian Lot 155, Mukim 1
	325.16064 m.p. (3,500 k.p.)
	Tapak Rumah Kediaman.

	Norngasitah Bt. Mat Sharif
	Plot 39, Kuala Jalan Bahru, Mukim D
	162.580 m.p. (1,750 k.p.)
	Tapak Rumah Kediaman.

	Chan Yeong Hoe
	Berhampiran Lot 249, Mukim 8
	264.77 m.p. (2,850 k.p.)
	Tapak Rumah Kediaman.

	Mad Suid B. Hassan
	Plot 22, Mukim D
	191.380 m.p. (2,060 k.p.)
	Kediaman.

	Che Mariah Bt. Bakar
	Plot 47, Kuala Jalan Bahru, Mukim D
	-
	Kediaman.

	Kok Wee Pin
	Bersempadan Lot 382, Mukim F
	81.290 m.p. (875 k.p.)
	Tapak Bengkel Cuci Kereta.

	KBH Capital Sdn. Bhd.
	Lot 12174 & Lot 12176, Mukim D
	1,219.2 m.p. (13,123.36 k.p.)
	Jeti.

	Setariah Bt. Mat
	Plot 4, Kuala Jalan Bahru, Mukim D
	162.580 m.p. (1,750 k.p.)
	Rumah.

	Low Ah Hye
	Sebahagian Lot 155, Mukim 1
	108,68 m.p. (1,170 k.p.)
	Rumah.

	Oh Khoon Tiek
	Bersempadan Lot 405, Mukim A
	217.39311 m.p. (2,340 k.p.)
	Rumah.

	Hamil B. Saleh
	Plot 39, Jalan Kuala Bahru, Mukim D
	162.580 m.p. (1,750 k.p.)
	Rumah.

	MPPP
	Bersempadan Lot 15416, Mukim 12
	781 m.p. (8,406.62 k.p.)
	Tapak Penjaja Sementara.

	Lim Seng Hin
	Berhampiran Lot 679, Mukim 2
	92.903 m.p. (1,000 k.p.)
	Tapak Jeti.

	Aziz B. Abu Bakar
	Bersempadan Lot 13901 (Plot 278),       Mukim 12
	127.74 m.p. (1,375 k.p.)
	Rumah.

	Lim Seng Hin
	Berhampiran Lot 679, Mukim 2
	360,12851 m.p. (2,800 k.p.)
	Rumah.

	Foo Boon Sun
	Sebahagian Lot 155, Mukim 1
	123.096 m.p. (1,325 k.p.)
	Rumah.

	Salmah Bt. Abu Bakar
	Lot 838 (Plot 15), Kaw. Penempatan Semula Permatang Damar Laut, Mukim 12
	262.08 m.p. (2,821 k.p.)
	Kediaman.


	Norhisham B. Ahmad
	Bersempadan Lot 306, Mukim A
	169.75 m.p. (1,827.174 k.p.)
	Kediaman.

	Sopiah Bt. Ahmad
	Mengurangkan keluasan, bersempadan Lot 306, Mukim A
	153.9 m.p. (16,500 k.p.)
	Tanaman sayur-sayuran.

	Loo Kim Hin
	Bersempadan Lot 155, Mukim 2
	148.6448 m.p. (1,600 k.p.)
	Kediaman.

	Bok Chia Bee
	Berhampiran Lot 677, Mukim 12
	315.39 m.p. (3,394.831 k.p.)
	Kediaman.

	Amanan Bt. Mat
	Plot 49, Kuala Jalan Bahru, Mk. D
	162,580 m.p. (1,750 k.p.)
	Rumah Kediaman.

	Wong Jin Soon
	Sebahagian Lot 105, Mukim 1
	185.81 m.p. (2,000 k.p.)
	Rumah Kediaman.

	Lim Chow Foo
	Bersempadan Lot 165, Mukim B
	444.82 m.p. (4,788 k.p.)
	Tapak Bangsal Menyimpan Pukat.

	Mohamed B. Salleh
	Bersempadan Lot 177, Mukim A
	322.967 m.p. (2,400 k.p.)
	Tujuan Tapak Rumah Kediaman.

	Ashaari B. Ahmad
	Sebahagian Lot 66, Mukim 3
	0.6875 ekar (299,475 k.p.)
	Tapak Pertanian Jangka Pendek.

	Mohd. Arif B. Ahmad
	Berhampiran Lot 358, Mukim 4
	6,042.411 m.p. (65,039.998 k.p.)
	Tapak Kolam Menternak Ikan Keli.

	Cheng Seng Tek
	Berhampiran Lot 246, Mukim 8
	-
	Kediaman & Tapak Bangsal Menyimpan Barang-Barang.

	Sazali B. Kamarudin
	Berhampiran Lot 9426, Mukim 12
	222.9673 m.p. (2,400 k.p.)
	Kediaman.

	Hamidah Bt. Ismail
	Bersempadan Lot 89, Mukim A
	297.29 m.p. (3,200 k.p.)
	Kediaman.

	Alias B. Abd. Yasir & Misub B. Kariany
	Bersempadan Lot 446, Mukim 7
	185.806 m.p. (2,000 k.p.)
	Tapak Rumah Kediaman.

	Mat Rodzi B. Mat Said
	Bersempadan Lot 447, Mukim E
	83.6 m.p. (900 k.p.)
	Kediaman.

	 
	 
	 
	 


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri:

3.
Senaraikan syarikat milik Kerajaan Negeri yang dimiliki secara langsung dan tidak 
langsung. Nyatakan pegangan saham dan ahli lembaga pengarah dan elaun bagi setiap 
mereka. Apakah kejayaan syarikat-syarikat ini yang dicapai sejak Ogos 2008.


Y.A.B. Ketua Menteri:

3.
Senarai syarikat-syarikat milik Kerajaan Negeri secara langsung dan tidak langsung, senarai Ahli Lembaga Pengarah, jumlah pegangan saham, jumlah penerimaan elaun dan kejayaan yang dicapai oleh syarikat-syarikat tersebut sejak Ogos 2008 adalah seperti di berikut:-.

A.
Senarai syarikat-syarikat milik Kerajaan Negeri, senarai Ahli Lembaga Pengarah, jumlah pegangan saham, jumlah penerimaan elaun dan kejayaan yang dicapai oleh syarikat-syarikat tersebut sejak Ogos 2008 adalah seperti berikut:-



(I)
PERBADANAN KETUA MENTERI PULAU PINANG

i. Ahli Lembaga Pengarah Perbadanan Ketua Menteri Pulau Pinang masih belum dilantik kerana baru ditubuhkan.

ii.
Tiada kejayaan yang dicapai kerana baru ditubuhkan.

(II)
INVEST-IN-PENANG BERHAD


(i)
Senarai Ahli Lembaga Pengarah adalah seperti berikut:-

	BIL
	NAMA

	1
	Y.A.B Tuan Lim Guan Eng

Ketua Menteri

- Pengerusi



	2
	Y.B. Tuan Mansor Bin Othman

Timbalan Ketua Menteri I



	3
	Y.B. Prof Dr. P Ramasamy a/l Palanisamy

Timbalan Ketua Menteri II



	4
	Y.B. Tuan Abdul Malik Bin Abul Kassim

Pengerusi Jawatankuasa MMK Hal Ehwal Agama, Perdagangan Dalam Negeri dan Hal Ehwal Pengguna



	5
	Y.B. Tuan Jeff Ooi Chuan Aun

Ketua Staff Pejabat Ketua Menteri



	6
	Y.B. Tuan Koay Teng Hai 

ADUN Kawasan Pulau Tikus



	7
	Y.B. Tuan Sim Tze Tzin 

ADUN Kawasan Pantai Jerejak



	8
	Y.B. Tuan Tony Pua

Ahli Parlimen Petaling Jaya Utara



	9
	Y. Bhg. Dato’ Lee Kah Choon

Executive Committee of the Board



	10
	Y.B. Dato’ Haji Zainal Rahim Bin Seman

Setiausaha Kerajaan Negeri Pulau Pinang



	11
	Y.B. Dato’ Haji Farizan Bin Darus

Pegawai Kewangan Negeri



	12
	Tuan Haji Mokhtar Bin Mohd Jait

Yang Di-pertua

Majlis Perbandaran Seberang Perai




ii. Jumlah pegangan saham dan penerimaan elaun:-


Semua Ahli Lembaga Pengarah tidak memegang saham syarikat dan tidak menerima elaun.

iii. Kejayaan sejak Ogos 2008:-


Invest-in-Penang Berhad ialah sebuah syarikat milik penuh Kerajaan Negeri yang ditubuhkan di bawah Perbadanan Setiausaha Kerajaan Pulau Pinang (SSI). Peranan Invest-in-Penang ialah untuk mempromosi dan mengalakkan pelaburan  asing  dan  tempatan  ke  Negeri Pulau Pinang serta memberi perkhidmatan pemudah cara kepada semua pelabur dalam negeri ini. 


Sejak Ogos 2008 sehingga Disember 2009, sebanyak  RM6.61 billion pelaburan telah diluluskan untuk Negeri Pulau Pinang.


(III)
PERBADANAN PEMBANGUNAN PULAU PINANG (PDC)


(i)
Senarai Ahli Lembaga Pengarah adalah seperti berikut:-

-
Sehingga 1 April 2010, bilangan anak syarikat milikan PDC yang aktif di mana PDC mempunyai ekuiti 51 peratus dan ke atas adalah sebanyak 15 buah. Senarai syarikat tersebut bersama-sama dengan maklumat Ahli Lembaga Pengarah, pegangan saham, yuran pengarah dan kejayaan syarikat-syarikat tersebut adalah seperti di Lampiran A.

(ii)
Jumlah pegangan saham dan penerimaan elaun:-


-
Sila rujuk Lampiran A.

(iii)
Kejayaan sejak Ogos 2008:-


-
Sila rujuk Lampiran A.


(IV)
GEORGE TOWN  WORLD HERITAGE INCORPORATED (WHI)

(i)
George Town World Heritage Incorporated (WHI) ditubuhkan sebagai sebuah anak syarikat di bawah Perbadanan Ketua Menteri Pulau Pinang.

(ii)
Senarai Ahli Lembaga Pengarah, pegangan saham dan jumlah penerimaan elaun belum dapat dinyatakan memandangkan urusan pendaftaran WHI masih di peringkat pertimbangan oleh Kementerian Perdagangan Dalam Negeri dan Hal-Ehwal Pengguna.  

(iii)
Tiada kejayaan yang dicapai kerana baru ditubuhkan.

(V)
PBA HOLDINGS BERHAD (PBAHB)


(i)
Senarai Ahli Lembaga Pengarah adalah seperti berikut:-

	BIL
	NAMA

	1
	Y.A.B. Tuan Lim Guan Eng

Ketua Menteri  

- Pengerusi



	2
	Y.B. Tuan Mansor bin Othman

Timbalan Ketua Menteri l

- Timbalan Pengerusi



	3
	Y.B. Prof. Dr. Ramasamy a/l Palanisamy

Timbalan Ketua Menteri ll



	4
	Y.B. Tuan Abdul Malik bin Abul Kassim

Pengerusi Jawatankuasa MMK Hal Ehwal Agama, Perdagangan Dalam Negeri dan Hal Ehwal Pengguna



	5
	Y.B. Tuan Lim Hock Seng

Pengerusi Jawatankuasa MMK Kerja Raya, Utiliti dan Pengangkutan (Udara, Laut & Kereta Api)



	6
	Y.B. Dato’ Haji Zainal Rahim Bin Seman

Setiausaha Kerajaan Negeri



	7
	Y.B. Dato’ Faiza Binti Zulkifli

Pegawai Penasihat Undang-Undang Negeri



	8
	Y.B. Dato’ Haji Farizan Bin Darus

Pegawai Kewangan Negeri




	9
	Tuan Haji Mohamad Bin Sabu



	10
	Y.Bhg. Dato’ Chew Kong Seng



	11
	Y.Bhg. Dato' Syed Mohamad Bin Syed Murtaza



	12
	Ms. Agatha Foo Tet Sin



	13
	Encik Athi Ishwar Nahappan



	14
	Encik Ahmad bin Chik @ Ahmed Bin Chee





 
(ii)
Jumlah pegangan saham dan penerimaan elaun:-

· Semua Ahli Lembaga Pengarah tidak memegang saham syarikat tetapi dibayar elaun dengan jumlah yang sama seperti yang dibayar oleh Kerajaan Barisan Nasional yang lepas.

(iii)
Kejayaan sejak Ogos 2008:-

*
PBA Holdings Berhad (PBAHB) adalah merupakan sebuah syarikat persendirian yang disenaraikan di Bursa Saham Kuala Lumpur (BSKL) di mana Kerajaan Negeri Pulau Pinang melalui Perbadanan Setiausaha Kerajaan Pulau Pinang (SSI) mempunyai pegangan saham sebanyak 55 peratus.

(VI)
PERBADANAN BEKALAN AIR PULAU PINANG

Y.�. Senarai Ahli Lembaga Pengarah adalah seperti berikut:-

	BIL
	NAMA

	1
	Y.A.B. Tuan Lim Guan Eng

Ketua Menteri , Y.B. Pengerusi.


	2
	Y.B. Tuan Mansor bin Othman

Timbalan Ketua Menteri l

Y.B. Timbalan Pengerusi



	3
	Y.B. Prof. Dr. Ramasamy a/l Palanisamy

Timbalan Ketua Menteri ll



	4
	Y.B. Tuan Lim Hock Seng

Pengerusi Jawatankuasa MMK Kerja Raya, Utiliti dan Pengangkutan (Udara, Laut & Kereta Api)



	5
	Y.B. Dato’ Haji Zainal Rahim Bin Seman

Setiausaha Kerajaan Negeri



	5
	Y.B. Dato’ Faiza Binti Zulkifli

Pegawai Penasihat Undang-Undang Negeri



	6
	Y.B. Dato’ Haji Farizan Bin Darus

Pegawai Kewangan Negeri



	8
	Y.B. Tuan Raveentharan a/l V. Subramaniam

ADUN Seri Delima



	9
	Y.B. Tuan Lau Keng Ee

ADUN Pengkalan Kota



	10
	Y.B. Tuan Tan Cheong Heng

ADUN 
adang Lalang.




(ii)
Jumlah pegangan saham dan penerimaan elaun:-

· Semua Ahli Lembaga Pengarah tidak memegang saham syarikat tetapi dibayar elaun dengan jumlah yang sama seperti yang dibayar oleh Kerajaan Barisan Nasional yang lepas.

(iii)
Kejayaan sejak Ogos 2008:-

· Perbadanan Bekalan Air Pulau Pinang Sdn. Bhd. (PBAPP) adalah syarikat yang bertanggungjawab membekalkan perkhidmatan air ke seluruh Negeri Pulau Pinang. Di antara pencapaian-pencapaian PBAPP adalah liputan bekalan air ke kawasan bandar sebanyak 100 peratus dan kawasan luar bandar 99.6 peratus, mencapai kadar NRW terendah iaitu 19.1 peratus dan kecekapan kutipan hasil sebanyak 96.2 peratus.

(VII)
SYARIKAT BAS NEGERI PULAU PINANG SDN. BHD.

(i)
Senarai Ahli Lembaga Pengarah adalah seperti berikut:-

	BIL
	NAMA

	1
	Y.B. Tuan Chow Kon Wai

Pengerusi Jawatankuasa MMK Kerajaan Tempatan dan Pengurusan Lalulintas



	2
	Y.B. Dato’ Haji Farizan Bin Darus

Pegawai Kewangan Negeri



	3
	Tuan Haji Zaini Bin Husain

Timbalan Setiausaha Kerajaan (Pembangunan)/ Pengarah UPEN



	4
	Sr. Tan Cheng Chui

Yang Di-pertua Majlis Perbandaran Pulau Pinang 

– beliau akan digantikan dengan Ar. Hajah Patahiyah Binti Ismail, Yang Di-pertua MPPP yang baru.



	5
	Tuan Haji Mokhtar Bin Mohd Jait

Yang Di-pertua Majlis Perbandaran Seberang Perai





(ii)
Jumlah pegangan saham dan penerimaan elaun:-

· Semua Ahli Lembaga Pengarah tidak memegang saham syarikat dan tidak menerima elaun.

(iii)
Kejayaan sejak Ogos 2008:-

· Syarikat Bas Negeri Pulau Pinang Sdn. Bhd. telah didaftarkan sebagai anak syarikat kepada Perbadanan Setiausaha Kerajaan Pulau Pinang (SSI) yang hanya mempunyai pegangan saham sebanyak RM2.00. Syarikat ini telah ditubuhkan pada 2 Oktober 2006 bagi tujuan memperbaiki mutu perkhidmatan bas awam di Negeri Pulau Pinang.

· Syarikat ini tidak beroperasi dan tidak aktif sehingga kini berikutan kemasukan perkhidmatan bas Rapid Penang.

PAGE  
260

